
ԽԱՂԱՅԻՆ ԳՈՐԾՈՒՆԵՈՒԹՅԱՆ ԿԱՐԳԱՎՈՐՄԱՆ ՕՊԵՐԱՏՈՐԻ ԸՆՏՐՈՒԹՅԱՆ ՄՐՑՈՒՅԹԻ ԱՆՑԿԱՑՄԱՆ ԸՆԹԱՑԱԿԱՐԳԸ, ՕՊԵՐԱՏՈՐԻ ԸՆՏՐՈՒԹՅԱՆ ԸՆԹԱՑԱԿԱՐԳԻՆ ԿՈՆՍՈՐՑԻՈՒՄՈՎ ՄԱՍՆԱԿՑՈՒԹՅԱՆ ԿԱՐԳԸ, ՕՊԵՐԱՏՈՐԻ ՀԵՏ ՊԱՅՄԱՆԱԳՐԻ ԿՆՔՄԱՆ ԿԱՐԳԸ ԵՎ ՄՐՑՈՒՅԹԸ ՉԿԱՅԱՑԱԾ ՀԱՄԱՐՎԵԼՈՒ ՀԻՄՔԵՐԸ ՍԱՀՄԱՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ (ԱՅՍՈՒՀԵՏ` ՈՐՈՇՈՒՄ) ԸՆԴՈՒՆՄԱՆ 

1. Անհրաժեշտությունը
Սույն որոշման նախագծի մշակումը պայմանավորված է խաղային գործունեության կարգավորման օպերատորի ընտրության մրցույթի անցկացման, օպերատորի ընտրության ընթացակարգին կոնսորցիումով մասնակցության կարգը և մրցույթը չկայացած համարելու հիմքերի նախատեսման անհրաժեշտությամբ` «Խաղային գործունեության կարգավորման մասին» Հայաստանի Հանրապետության օրենքի 23-րդ հոդվածի 4-րդ մասին, 25-րդ հոդվածի 1-ին և 6-րդ մասերին, 26-րդ հոդվածի 3-րդ մասին, 27-րդ հոդվածի 4-րդ մասին, 28-րդ հոդվածի 2-րդ մասին, 29-րդ հոդվածի 2-րդ մասին, 30-րդ հոդվածի 5-րդ մասին, 31-րդ հոդվածի 2-րդ մասին, 32-րդ հոդվածի 3-րդ մասին և 34-րդ հոդվածի 1-ին մասին համապատասխան:
1. Ընթացիկ իրավիճակը և խնդիրները
[bookmark: _Hlk69202218]ՀՀ կառավարության կողմից խաղային գործունեության կարգավորման օպերատորի ընտրության մրցույթի անցկացման, կոնսորցիումով մասնակցության կարգի և մրցույթը չկայացած համարելու հիմքերի սահմանման վերաբերյալ որոշման ընդունման անհրաժեշտությունը բխում է խաղային ոլորտի արդյունավետ կարգավորման, վերահսկողության ուժեղացման և միջազգային լավագույն փորձի ներդրման նպատակներից։ Մինչ օրս գործող համակարգում բացակայում էր հստակ և համապարփակ ընթացակարգ, որը կապահովեր օպերատորի ընտրության թափանցիկ, մրցակցային ու ոչ խտրական կազմակերպումը, ինչպես նաև հայտատուների նկատմամբ կիրառվող պահանջների և գնահատման չափանիշների կանխատեսելիությունը։ 
Որոշման ընդունմամբ լուծվում են մի շարք կարևոր խնդիրներ՝ ապահովվում է օպերատորի ընտրության գործընթացի օրինականությունն ու թափանցիկությունը, սահմանվում են որակավորման և առաջարկների գնահատման հստակ չափանիշներ, ինչպես նաև ներդրվում է փոխկապակցված անձանց մասնակցության բացառման և կոնսորցիումի ձևով մասնակցության մեխանիզմ։ Միաժամանակ, որոշումը նախատեսում է մրցույթը չկայացած համարելու հստակ դեպքեր, ինչի արդյունքում հնարավոր է կանխել մրցույթի արհեստական ձգձգումները և ապահովել ոլորտի բնականոն կառավարումը։ Սահմանվում է նաև հաղթող հայտատուի հետ պայմանագրի կնքման կարգը:
1. Կարգավորման նպատակը և բնույթը
Կարգավորման նպատակն է սահմանել խաղային գործունեության կարգավորման օպերատորի ընտրության մրցույթի կազմակերպման և անցկացման, այդ թվում՝ կոնսորցիումով մասնակցության և մրցույթը չկայացած համարելու դեպքերի հստակ ու իրավաչափ կարգավորում՝ հիմք ստեղծելով խաղային գործունեության նկատմամբ պետական լիարժեք վերահսկողության իրականացման համար: «Խաղային գործունեության կարգավորման մասին» Հայաստանի Հանրապետության օրենքի պահանջների համապատասխան՝ սահմանվել է խաղային գործունեության կարգավորման օպերատորի ընտրության մրցույթի անցկացման ընթացակարգը: Օպերատորը պետք է ընտրվի բաց մրցույթի արդյունքում, որը երկփուլ մրցույթ է՝ իրականացվում է որակավորման հարցման և առաջարկի հարցման փուլերով: Նախագծով սահմանվել են նշված փուլերից յուրաքանչյուրի անցկացման կարգը, հայտատուների կողմից մրցույթին մասնակցելու իրավունքին առաջադրվող պահանջները, հայտատուների կողմից հանձնաժողովին ներկայացման ենթակա փաստաթղթերի և հավաստիացումների ցանկը: Որակավորման հայտերի և առաջարկի հարցման փուլի հայտերի ներկայացման համար սահմանվել են նվազագույն ժամկետներ՝ համապատասխանաբար 40 օր և 60 օր: Սահմանվել են նաև առաջարկի հարցման փուլ անցած (որակավորված) հայտատուների կողմից ներկայացվող տեխնիկական առաջարկին և ֆինանսական առաջարկին ներկայացվող պահանջները, տեխնիկական առաջարկի չափանիշները (1. գործարար ծրագիր, 2. տեղեկատվական համակարգ (Software) և 3. ֆիզիակակն ենթակառուցվածք) և դրանցից յուրաքանչյուրի ենթաչափանիշները, դրանցից յուրաքանչյուրին տրվող կշիռը և գնահատականը: Սահմանվել է նաև ֆինանսական առաջարկի կշիռը և գնահատականը: Նախագծով սահմանվել է նաև, որ խաղային գործունեության կարգավորման օպերատորի առաջին ընտրությունն անցկացվում է որակի և արժեքի վրա հիմնված ընտրության գնահատման եղանակով: Միաժամանակ, սահմանվել են խաղային գործունեության կարգավորման օպերատորի հետ պայմանագրի կնքման կարգը, ինչպես ն աև մրցույթը չկայացած համարվելու հիմքերը:
1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության պետական եկամուտների կոմիտեի կողմից:
1. Կապը ռազմավարական փաստաթղթերի հետ
Նախագծի մշակումը բխում է՝ Հայաստանի Հանրապետության կառավարության 12 դեկտեմբեր 2019թ. «Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարությունը և դրանից բխող միջոցառումների ծրագիրը հաստատելու մասին» 1830-Լ որոշման 2-րդ նպատակի 2.1.5 ենթանպատակից։
1. Ակնկալվող արդյունքը
Որոշման ընդունմամբ կապահովվի խաղային գործունեության կարգավորման օպերատորի ընտրության մրցույթը կազմակերպելու և անցկացնելու՝ օրենսդրությանը համապատասխանող, թափանցիկ, մրցակցային և կանխատեսելի մեխանիզմների կիրառումը՝ նպաստելով ոլորտի արդյունավետ կարգավորմանն ու պետական վերահսկողության արդյունավետության բարձրացմանը:

